
თბილისის ადამიანის უფლებათა სახლი

19.09.2014
თბილისის ადამიანის უფლებათა სახლის ორგანიზებით მშვიდობის კვირეული გაიმართება

21 სექტემბერი მშვიდობის საერთაშორისო დღეა. თბილისის ადამიანის უფლებათა სახლი და მისი წევრი ორგანიზაციები, სახალხო დამცველის ოფისთან ერთად მშვიდობის კვირეულს გამართავს. კვირეულის ფარგლებში, გაიმართება ფილმის ჩვენება, დისკუსიები, სამშვიდობო აქცია.  

მშვიდობის საერთაშორისო დღე 1981 წელს დაარსდა გაეროს გენრალური ასამბლეის 36/67 რეზოლუციის საფუძველზე. 2002 წელს გენერალურმა ასამბლეამ 21 სექტემბერი მშვიდობის საერთაშორისო დღედ ოფიციალურად გამოაცხადა. მშვიდობის საერთაშორისო დღის დაარსებით, გაერო მხარს უჭერს მსოფლიოში მშვიდობის დამყარებას და მოუწოდებს მთელს კაცობრიობას, გაერთიანდეს ამ მიზნისთვის. 
გენერალური ასამბლეის ხალხთა მშვიდობის უფლების შესახებ დეკლარაციის 30 წლის იუბილესთან დაკავშირებით, წლევანდელი კამპანიის მესიჯია - მშვიდობა ჩემი უფლებაა. გაეროს გენერალური ასამბლეა ამ დღეს უძღვნის სამშვიდობო იდეების გაძლიერებას როგორც ერებს, ასევე ადამიანებს შორის. 

ეს დღე მთელ მსოფლიოში სხვადასხვა ღონისძიებებით აღინიშნება. თბილისის ადამიანის უფლებათა სახლი და მისი წევრი ორგანიზაციები, ამ დღესთან დაკავშირებით, მივმართავთ საქართველოს და დე-ფაქტო ხელისუფლებებს, უზრუნველყონ თითოეული ადამიანის უფლება მშვიდობასა და უსაფრთხოებაზე. ვინაიდან ხშირად ხდება,  ე.წ. საზღვრისპირა რეგიონებში ადგილობრივი მოსახლეობის მიმართ ფუნდამენტური უფლებების დარღვევის ისეთი შემაშფოთებელი ფაქტები, როგორიცაა თავისუფლებისა და უსაფრთხოების, საკუთრების, მიმოსვლის და სხვა სამოქალაქო და სოციალურ-ეკონომიკური უფლებების ხელყოფის ფაქტები. 

აღსანიშნავია, რომ თავისუფალი გადაადგილების უფლება ესაა ერთ-ერთი ფუნდამენტური უფლება, რომელიც განმტკიცებულია როგორც საქართველოს კანონმდებლობით (საქართველოს კონსტიტუციის 22-ე მუხლი), ისე ადამიანის უფლებათა საერთაშორისო აქტებით (ადამიანის უფლებათა საყოველთაო დეკლარაციით, მე-13 მუხ.; საერთაშორისო პაქტით სამოქალაქო პოლიტიკური უფლებების შესახებ, მე-12). 

თბილისის ადამიანის უფლებათა სახლი და მისი წევრი ორგანიზაციები, სახალხო დამცველის ოფისთან ერთად მშვიდობის საერთაშორისო დღეს უძღვნის მშვიდობის კვირეულს და საზოგადოებას სთავაზობს შემდეგ ღონისძიებებს:

21 სექტემბერი - სამშვიდობო მიმართვის გავრცლება; 

22 სექტემბერი - აქტივობა სოციალურ ქსელში. წელს, მშვიდობის დღის თემაა "We All Have a Right to Peace", "მშვიდობა ჩვენი უფლებაა". მთელ მსოფლიოში ადამიანები ბეჭდავენ ამ წინადადებას ფურცელზე, იღებენ ფოტოებს და აზრიარებენ სოციალურ ქსელში. შემოგვიერთდით: https://www.facebook.com/groups/1461195530836254/
23 სექტემბერი - გასვლა საზღვრისპირა სოფლებში. თბილისის ადამიანის უფლებათა სახლის უფლებადამცველების მობილური ჯგუფი სახალხო დამცველის აპარტის წარმომადგენლებთან ერთად, ჩავა გორის რაიონის ე.წ. საზღვრისპირა სოფლებში, ადგილზე გაეცნობა მოსახლეობის პრობლემებს, მოახდენს  დოკუმენტირებას და გაუწევს მათ სამართლებრივ და  ფსიქოლოგიურ კონსულტაციას. 

24 სექტემბერი - ფილმის "ყველგან, მაგრამ არა აქ" ჩვენება და დისკუსია. ჩვენება გაიმართება თბილისის ადამიანის უფლებათა სახლის საკონფერენციო დარბაზში 15:30 სთ-ზე (მის.: მელიტონ ქანთარიას 11ა). მოდერატორი - ნინო ტლაშაძე, ადამიანის უფლებათა ცენტრის დირექტორის მოადგილე;
25 სექტემბერი - ქუჩის აქცია მშვიდობის მხარდასაჭერად, 16:00 საათზე, ვერის პარკში. 

26 სექტემბერი - დისკუსია თემაზე “ადამიანის უფლებები კონფლიქტით დაზარალებულ რეგიონებში: ხელისუფლების როლი და პასუხისმგებლობა“

მომხსენებლები: უჩა ნანუაშვილი - საქართველოს სახალხო დამცველი; პაატა ზაქარეიშვილი - შერიგებისა და სამოქალაქო თანასწორობის საკითხებში საქართველოს სახელმწიფო მინისტრი; გოჩა რატიანი - საქართველოს შინაგან საქმეთა სამინისტროს ანალიტიკური დეპარტამენტის უფროსი; ლია ჩლაჩიძე - აქტივისტი ერგნეთიდან. მოდერატორი: ჯანა ჯავახიშვილი, ფსიქოლოგი

დებატები გაიმართება 6-დან 8 საათამდე ეროვნული ბიბლიოთეკის შენობაში. მის.: გუდიაშვილის ქ. 7. დასწრება თავისუფალია

დამატებითი ინფორმაციისთვის დარეკეთ: 2382018

მისამართი: საქართველო, თბილისი 0160, მელიტონ ქანთარიას ქ. № 11ა. ტელ.: (+995 322) 30 77 66; (+995 790) 76 06 90;

  ელ–ფოსტა:tbilisi@humanrightshouse.org, ვებ–გვერდი: www.HumanRightsHouse.org

